
Cursos de alfabetizatzione e de grammatica de sa limba sarda. Sas iscritziones cherent mandadasa intro
de su 09 de triulas de su 2024.

Sa sotziedade cooperativa L’altra cultura de Aristanis pro contu de S'Unione de sos Comunes de su Guilcier,
a intro de su progetu GUILCIERI IN LIMBA finantziadu dae sa Presidentzia de su Consigiu de sos Ministros e
dae sa Regione Autonoma de Sardigna gratzias a sa L. 482/1999 e a sa L.R. 22/2018 pro s'annu 2023,
cuncordat unu cursu de alfabetizatzione e de fungudamentu grammaticale in limba sarda. Su cursu, gratis e
abertu a totu sos chi giai impreant (o chi cherent impreare) su sardu onnia die in sas fainas issoro est de
livellu intermédiu, aprontadu pro sos tzitadinos interessados de cale si siat edade e categoria de traballu
(tzitadinos, personale dipendente de sos Comunes, maistros e professores de sas iscolas, cummertziantes,
artesanos, ateru,).

Su cursu at a durare 30 oras, chi s'ant a isboligare intra de sos meses de triulas (16/23/30.07), cabudanni e
santugaine de su 2024, su martis dae sas 04,00 a sas 07,00 de sero. Su cursu s'at a faghere cun preséntzia
fisica de sos dischentes in sas seas istitutzionales de su Comune de s’Unione de sos Comunes de Guilcier in
ue b’at a aere prus iscritziones.

Regordamus ca, pro ddu podere incarrerare, si ddue depent iscriere a su mancus 20 persones, cun
s'impignu de sighire su cursu pro a su nessi 21 de sas 30 oras prevididas. A s'agabbu de su cursu ddue at a
aere un'esamene e s'Unione de Comunes at a dare s'atestadu de frecuentzia a sos dischentes.

S'iscritzione cheret fata a intro de 09 de triulas de su 2024, compilende su modulu alliongiadu e mandende-
ddu a s'indiritzu de posta eletronica guilcierinlimba@gmail.com o cunsinnende-ddu a manu su martis,

mercuris e giobia dae sas 09.30 a sas 14.00, a s'Isportellu linguisticu de s’"Unione in sa sea sua: Unione de
sos Comunes de su Guilcier — Carrera Matteotti, 77 (ex-Pretura) - 09074 ILARTZI (Aristanis).

S’ammentat ca, in sa sede de s’"Unione de sos Comunes, est abertu s’Isportellu linguisticu pro consuléntzias
ortograficas, grammaticales, bibliograficas, sitograficas e ateras a disponimentu de sos tzitadinos chi
chergiant impreare sa limba sarda in sos raportos cun s’Amministratzione Publica e non solu. In prus, in su
giassu internet istitutzionale de s’Unione de sos Comunes www.unionecomuniguilcer , in ‘Ufitziu Limba

Sarda’, sunt publicados avisos e informatziones diferentes chi sos Comunes de s’"Unione publicant, in limba
italiana, in sos giassos internet istitutzionales issoro e ischedas de argumentos diferentes.

Pro informos si podet iscriere a s'indiritzu guilcierinlimba@gmail.com o telefonare a sos numeros
349/3518885 o 349/6025986.

